
Mzali Othandekayo 
Wamkelekile kwisifundo sesiKolo seCawa 4 esithi “UYesu etempileni” 

Olu xwebhu luya kunika isikhokelo esingekuphi ngendlela oza kusenza ngaso isifundo. 

Uzilungiselela usibeke njani na isifundo 
Ngezantsi kukho amanye amacebiso endlela onokusilungiselela usenze ngawo isifundo: 

Inyathelo Omakukwenze 
 
1. 

 
Fikelela kwikhasi lebandla eliTsha lobuPostile ngokufaka okanye ucofe 
kwikhonkco elilandelayo elisuka kwi-WhatsApp: 
https://bit.ly/3NACSSHS 
 

 
2. 

 
Qokelela ezi zixhobo zilandelayo ukuze uqiniseke ukuba usilungele isifundo: 

• iBhayibhile 
• Isifundo esikwimo yePDF esele ilungisiwe 
• Incwadi yomsebenzi womntwana kunye neepensile, iikhrayoni, njl. 
• Isiqwana sevideo  sisixhobo  esongeziweyo / sisixhobo esongezelweyo 

sokuzikhethela 
 
Qaphela: 
 
2.1: Elona xesha lifanelekileyo ekufundiseni isifundo kusemva kwenkonzo 
yakusasa ngeCawa ukugcina inkqubo eqhelekileyo yesiKolo seCawa. 
. 
2.2: Nceda usenze sigqale kumxholo (sibe sifutshane) kangangoko, ucingele 
ixesha labo lokukwazi kwabo ukuphulaphula (ukugxila kwisifundo) sabantwana 
bethu-umazi kakuhle umntwana wakho! 
ISikolo seCawa ngokwesiqhelo asidluli kwimizuzu engama-45. 
2.3: Isifundo seseklasi ngaye (Umzekel. SS, RI okanye Isiqinisekiso). 
2.4: Nceda unxibelelane notitshala wesiqinisekso ukuba ufuna naluphina uncedo 
okanye ufuna nasiphina isixhobo kwezi zingasentla.         

 
3. 

 
Thandaza (jonga umthandazo osekupheleni kolu xwebhu) kwaye ucele uThixo 
ukuba akusebenzise njengesixhobo sokuzisa isifundo ngendlela ayakuthanda 
ukuba sisenze ngayo. 

   

 

https://bit.ly/3NACSSHS

Ukwenza iSifundo seSikolo seCawa ekhaya 
Uzilungiselela usibeke njani na isifundo 

Siyaqhubekeka ukwabelana  ngamacebi athile  ngendlela esinokuthi silungiselele ukwenza 
isifundo: 

Inyathelo Omakukwenze 
4 Dala  indawo yokufunda emnandi, engenasiphazamiso apho wena nabantwana 

nikwinqanaba elifanayo. 
Umzekelo: Hlalani phantsi okanye ningqonge itafile. 
 

 
5 

 
Funda isifundo. Phinda ufunde isifundo ukuze usiqonde. 
Bukela isiqwana sevideo sesifundo ukufumana ulwazi olungcono lwesifundo. 
 

 
6 

 
Zenzele amanqaku kwiingongoma ezibalulekileyo ongathanda ukuzikhumbula. 
 

 
7 

 
Yiqonde injongo yesifundo ekufuneka sikhunjulwe ngumntwana wakho. 
 

 
8 

 
Fundisa isifundo kumntwana wakho. 
 

 
9 

 
Mbonise umntwana wakho ivideo kwaye uphinde ugxininise kwintsingiselo. 
 

 
10 

 
Jolisa umntwana wakho kumsebenzi okwincwadi yomntwana 
 

 
11 

 
Thandaza, okanye ucele umntwana wakho athandaze ukuvala isifundo. 

 

Izixhobo ezifumanekayo ngokweSikolo saseKhaya 
Nazi izixhobo zokuphucula umgangatho wesifundo: 

1. Incoko ka-WhatsApp ngesifundo kunye nolunye usapho olunomntwana okwisiKolo seCawa 4. 

2. Xoxa ngesifundo nabanye abazali ukuze ufumane ingcaciso ngokubhekisele kwisifundo 

ngaphambi kokuba usifundise. 

3. Zive ukhululekile ukwenza olwakho uphando ukumana iinkcukacha (ezongelelekileyo). 

Isifundo 

Isihloko seSifundo  UYesu etempileni 

Isicatshulwa 
seBhayibhile  Yohane 7: 9-46 

   
Injongo yesifundo  Abantwana bafunda ukuba uYesu Krestu uxelela abantu 

ukuba unguNyana kaThixo. 

 

Isishwankathelo sesifundo: 
• Kubhiyozelwa umsitho omkhulu eYerusalem, uMsitho wemiNquba. Amawakawaka abantu 

enze uhambo lwaminyaka le lokuya eJerusalem kulo msitho kwaye abantu abaninzi 

babelindele ukuyibona iNkosi uYesu apho, kodwa yayiseGalili. 

• Abantu babemisa iminquba ezitratweni, ezintendelezweni naphezu kophahla baze bahlale 

kwezi ndlwana kwiintsuku ezisixhenxe zomsitho. Ngumbhiyozo wokukhumbula uhambo 

lweminyaka engamashumi amane entlango kunye nendlela emangalisayo uThixo 

awabajonga ngayo abantu bakwa-Israyeli ngelo xesha. 

• Kwiintsuku ezimbalwa zomsitho, iNkosi uYesu yafika eJerusalem ngokuthe cwaka 

ingaqaphelekanga, yaza yayokufundisa abantu etempileni. Yafundisa abantu, isithi: “Le 

mfundiso ndiyivakalisayo asiyiyo eyam, koko yekaBawo ondithumileyo. Ukuba ubani 

unxaniwe, makeze kum asele.” Abanye babona kuYe uMesiya othenjisiweyo, kodwa 

uninzi aluzange lumbone. 

• AbaFarisi nababingeleli abakhulu bafuna ukubamba uYesu, kodwa abagcini sango 

babuya ngaphandle kwaakhe. Abagcini sango babaxelela, "Akukho namnye umntu 

owakha wathetha ngokuncomekayo njengale ndoda". 

• Emva kweengxoxo ezininzi phakathi kwabantu, ukuzola kwakhawuleza kwabuyela 

eYerusalem. Zaye zachithwa izindlu abantu babuyela kumakhaya abo. 

Sithetha ukuthini esi Sifundo kuthi namhlanje? 
• Siyakholwa ukuba uYesu nguNyana kaThixo kwaye uthunywe nguThixo ukuba asisindise 

esonweni. 

• Singabantwana bakaThixo kwaye sifuna ukwamkela oku. 

• Namhlanje, abaPostile kunye nezinye iinkokheli ziyasebenza egameni likaYesu kwaye 

bakhokelwa nguMoya oyiNgcwele. 

• Ngelizwi labo, imiphefumlo yethu iyahlaziyeka amaxesha ngamaxesha kwiinkonzo 

zobungcwalisa. 

 
Eminye imibuzo esinokuyibuza: 
1. Kwakutheni ukuze abantu baye eYerusalem? 

Impendulo: Babesiya kuMsitho wemiNquba 
2. Wawungantoni lo msitho? 

Impendulo: Ngumnyhadala obhiyozelwa ukukhumbula uhambo olude lweminyaka 

engamashumi amane entlango kunye nendlela emangalisayo uThixo awabanyamekela 

ngayo amaSirayeli. 

3. Wabaxelela ntoni uYesu abantu etempileni? 
     Impendulo: Wathi unguNyana kaThixo, uthunywe nguYise. 

4. Ingaba bonke bakholwa kuYe? 
Impendulo: Ewe, abanye bambona njengoMesiya othenjisiweyo, kodwa uninzi alukhange 

lumbone 

5. Ingaba uyakholelwa na ukuba uYesu unguye uNyana kaThixo? 
Impendulo: Myeke umntwana aphendule 

6. Ngoobani abasebenzayo egameni likaYesu Krestu namhlanje? 
Impendulo: NgabaPostile kunye zezinye iinkokheli kwaye zikhokelwa nguMoya 

oyiNgcwele 

Umthandazo kaTata noMama wokuthandaza ngaphambi kwesifundo: 
Thixo othandekayo, enkosi ngale mini 

Sikelela bonke abazali kunye nabantwana 

Kunga singeva ubukho bakho 

Sikelela isifundo esiya kuba naso 

Nceda usifundise sikukhonze njani 

Kwaye sincede senze intando yakho 

Ukuze sisondele kufuphi kuwe 

Thumela uYesu ukuze asiphuthume 

Kwaye kwanga singakulungela ukuhlangana naYe 

Amen 


